
Jamshid ATAMURADOV Sunnatullo FARMONOV 
Buxoro davlat universiteti 

axborot texnologiyalari kafedrasi katta 

oʻqituvchisi 

Buxoro davlat universiteti talabasi 

 

QIYIN TUSHUNILADIGAN YOKI TASAVVUR ORQALI O‘RGANILADIGAN 

FANLARNING VR TEXNOLOGIYALARI ORQALI YANADA YAXSHIROQ YORITIB 

BERISH IMKONIYATLARI 
 

Qiyin tushuniladigan yoki tasavvur qilish orqali o‘rganiladigan fan va mavzularni o‘rganishda, 

laboratoriya mashgʻulotlari, amaliy mashgʻulotlarni bajarishda ta’lim oluvchilar turli qiyinchiliklarga duch 

kelishadi, ushbu maqolada mavjud muammolar va hal qilishi mumkin bo‘lgan yechimlar ko‘rib chiqilgan. 

Kalit so‘zlar: VR, VR texnologiyalar, VR laboratoriya mashgʻulotlari, abstrakt, 360 kontent, 3D model, 

VR darsliklar, AI sun’iy intelekt, AI sun’iy aql, VR muolajalar, VR-University, VR-School. 

При изучении наук и тем, которые трудно понять или посредством воображения, студенты 

сталкиваются с различными трудностями при проведении лабораторных занятий, практических 

занятий, в этой статье мы рассмотрим существующие проблемы и возможные пути их решения. 

Ключевые слова: VR, технология VR, лаборатория VR, аннотация, 360-градусный контент, 3D-

модель, учебники по VR, искусственный интеллект AI, искусственный интеллект AI, методы VR, VR-

University, VR-School. 

In the study of sciences and topics that are difficult to understand or through imagination, students face 

various difficulties in conducting laboratory classes, practical exercises, in this article we will consider the 

existing problems and possible solutions, out. 

Key words: VR, VR technology, VR lab, abstract, 360 content, 3D model, VR textbooks, AI artificial 

intelligence, AI artificial intelligence, VR treatments, VR-University, VR-School. 

 

Kirish. Ta’lim maskanlarida kuzatganlarimdan kelib chiqib, qaysi ta’lim maskanini olmaylik, biz 

o‘qishni boshlaganimizdan toki bitirgunimizga qadar bir xil ko‘rgazmalar, partalar, stullar, xonalar barcha-

barchasi o‘zgarishsiz bir xilligicha qolaveradi. Endi o‘ylab ko‘ring, maktabda 9 yil, kollejda 3 yil, institutda 

esa 4 yil bir xil parta bir xil sinflardagi ko‘rgazmalar orqali ta’lim olayotgan yoshlarda ta’limga bo‘lgan 

qiziqish qay darajada bo‘lishi mumkin? Bunga yechim sifatida sinf xonasi devorlarini to‘liq ekranlar va 

animatsiyalarga aylantirishni va bu orqali har bir dars va fanga yangi olam paydo bo‘lishi mumkin. Har bir 

dars uchun sinf xonasi devorlari shu mavzuga uygʻun tarzda o‘zgarib borishi va bu orqali o‘quvchining bor 

e’tiborini sinf xonasiga qaratish mumkin. Ammo bu yechim ham optimal yo‘l bo‘la olmaydi, sinf devorlaridagi 

tasvirlar orqali ta’lim oluvchilarni shu muhit va olamga tushub qolgandek taassurot uygʻotish qiyin va bu katta 

mablagʻ talab qilib qolmay, o‘quvchilar laboratoriya mashgʻulotlari va amaliy mashgʻulotlarni yana an’anaviy 

tarzda o‘rganishga majbur bo‘lishadi. 

Asosiy qism. Zamonaviy VR texnologiyalari orqali yuzaga keladigan mavjudlik hissi tufayli ta’lim 

oluvchilar o‘rganilayotgan muhitda yashab, tajribalar va amaliy mashgʻulotlarni xavfsiz, chiqindisiz samarali 

amalga oshirishlari mumkin. 

VR: (inglizcha virtual reality, VR, sun’iy reallik) - bu texnik vositalar yordamida yaratilgan, insonga 

uning sezgilari: ko‘rish, eshitish, teginish va boshqalar orqali uzatiladigan dunyo. Virtual haqiqat ham ta’sir 

qilishni, ham ta’sirga javoblarni simulyatsiya qiladi. Haqiqat tuy’ularining ishonchli kompleksini yaratish 

uchun real vaqt rejimida virtual haqiqat xususiyatlari va reaksiyalarining kompyuter sintezi amalga oshiriladi. 

Asosiy qism. Hozirgi zamonaviy texnologiyalar orqali yaratilayotga turli antimatsion o‘yinlar, 

Instagram, Telegram, TikTok, YouTube kabi ijtimoiy tarmoqlar ta’sirida ulgʻayayotgan yoshlarni an’anaviy 

bir xil ko‘rinishdagi sinf xonalari, kitoblardagi yozuv va rasmlar orqali yoshlarga ta’lim berilganda tabiiyki 

bilim olishga bo‘lgan qiziqishlari tushib boraverishi bilan bir qatorda doimiy bir xil ramkada ta’lim berilgan 

bolalarda ijodkorlik va yaratuvchanlik qobilyati ham qiyin shakillanadi yoki umuman shakllanmay qolishi 

mumkin. Hozirda ta’limda quyidagi muammolar ko‘proq uchrab kelmoqda: 

 yoshlarning bilim olish va mavjud davlat ta’lim maskanlarida ta’lim olishga bo‘lgan qiziqishini 

kamayib borishi; 

 masofaviy ta’limning moodle tizimlarida ta’lim beruvchi va oluvchining real vaqt davomiyligida 

muloqotining yo‘qligi; 

 ko’z orqali ko’rish imkonsiz bo’lgan abstrakt olam haqidagi bilimlarni egallashdagi qiyinchiliklar; 

 an’anaviy ta’lim tizimi va metodlari orqali eng yuqori o‘zlashtirish imkonining atigi 60-70%da 

ekanligi; 

 laboratoriya asbob va uskunalaring tannarxi qimmatligi sababli amaliy laboratoriya xarajatlarining 

kattaligi; 

 kimyo, fizika, biologiya kabi fanlar laboratoriya predmetlarining yaroqlilik muddatining tez o‘tib 

qolishi va yaroqsiz holatga oson kelib qolishi. 

 laboratoriya predmetlarini, ya’ni turli moddalar, oqsil va boshqa materiallarni sifatli saqlash bilan 

bogʻliq muammolarning mavjudligi va bu katta mablagʻ va maxsus e’tibor talab qilishi; 

 tarix, geografiya, zoologiya kabi fanlarni o‘rganishdagi zamon va makon bilan bogʻliq muammolar; 

 insonlarda balandlik qo‘rquvini yengish, fobiya, travmadan keyingi stress buzilishi bilan bogʻliq 

psixologik muammolar; 

 harbiy sohada harbiy tajriba va amaliyotlar uchun sarflanadigan katta xarajatlar, qayta takrorlash 

imkonsiz bo‘lgan turli missiyalar va muhitlardagi taktik amaliyotlar. 

Zamonaviy VR texnologiyalarini ta’lim tizimiga qo‘llash va VR darsliklar, VR laboratoriyalar, mavzuga 

mos 360 media mahsulotlari, 3D modellarni yaratish orqali yuqoridagi muammolarga quyidagicha yechimar 

topishimiz mumkin: 

✓ o‘quvchilarni virtual olamga shongʻitish orqali ta’lim olishga qiziqtirish; 

✓ AI sun’iy aql tizimini darsliklar va platformalarga qo‘llash orqali ta’lim beruvchilarning mavzu va 

fanni o‘rganishdagi yuzaga keladigan taklif va savollariga real vaqt mobaynida javob olish imkonining 

mavjudligi; 

✓ AI sun’iy aql tizimini qo‘llash orqali o‘quvchilarning darsga qanchalik darajada e’tibor qilayotganini 

nazorat qilish va to‘liq e’tiborini mavzuga yo‘naltirish imkonining mavjudligi; 

✓ abstrakt olamni virtual reallik yordamida to‘liq ochib berish; 

✓ o‘quvchilarga qiyin tushuniladigan va tasavvur qilish orqali o‘rganiladigan fan va mavzularni 90% 

va undan yuqori natija bilan o‘rgatish; 

✓ laboratoriya asbob-uskuna va materiallari uchun ketadigan sarf-xarajatlarni kamaytirish; 

✓ ta’lim olishdagi zamon va makon bilan bogʻliq muammolarni yo‘qotish; 

✓ laboratoriya asbob-uskuna va predmetlarining virtual modelini yaratish orqali yaroqsiz bo‘lib qolishi 

mumkin bo‘lgan modda va predmetlardan butunlay voz kechish imkoni orqali Ekologiyaga juda katta salbiy 

ta’sir ko‘rsatadigan chiqindilardan qutilishga erishish mumkin; 

✓ virtual modelini yaratish orqali laboratoriya moddalari va predmetlarini saqlash uchun maxsus muhit 

va zarur texnik vositalar uchun ortiqcha harajatlardan qutilish; 

✓ virtual olam va modullarni yaratish orqali istalgan zamonga va vaqtga sayohat qilib, o‘sha vaqtdagi 

voqea va hodisalarni qahramonlar bilan yonma yon turgan holda o‘rganish imkoniyati; 

✓ psixologik muammolari bo‘lgan insonlarga VR muolajalar, tajribalar yordamida yordam berish va 

davolash; 

✓ harbiy sohada navigatsiya, omon qolish va qiyin va murosasiz vaziyatlarda jamoaviy ishlash kabi 

o‘rganish ko‘nikmalariga ajoyib realizm yordamida erishish mumkin. Boshqa hech qanday texnologiya bu 

darajadagi ishtirok yoki tajribani VR bilan bir xil darajada ta’minlay olmaydi. 

AI: (inglizcha sun’iy intellekt) – bu an’anaviy ravishda insonning vakolati deb hisoblangan ijodiy 

funksiyalarni bajarish uchun aqlli tizimlarning mulki. 

3D model: - bu har qanday bir matematik muvofiqlashtirishga asoslangan uch o‘lchov orqali 

ixtisoslashgan dasturiy ta’minot. 

360 media – bu qamrab oluvchi sharsimon maxsus texnikalar orqali yaratiluvchi audi, video, foto 

mahsulotlar. 

Real ta’lim tizimida guruhdagi har bir ta’lim oluvchi bilan bir vaqtda shugʻullanishning imkoniyati 

mavjud emas. Ta’lim oluvchilar, e’tibordan chetda qolishsa o‘z-o‘zidan mavzudan chalgʻishga olib kelishi va 

ta’lim sifatiga salbiy ta’sir ko‘rsatishi mumkin. 

2020-yil butun dunyoda Pandemeya e’lon qilingan bir vaqtda butun sanoat, ijtimoiy soha, ta’lim sohasi 

to‘xtab qoldi. Insonlar masofalashuvga majbur bo‘lishdi. Ta’lim tizimida yechim sifatida Moodle tizimlari va 

zoom platformalar rivojlandi. Ammo Moodle tizimi bilimlarimizni amaliyotda sinab ko‘rish imkoniyatini 

cheklab qo‘ygan edi. Shuningdek, Moodle tizimida ta’lim olganda ta’lim beruvchi va ta’lim oluvchi orasida 

muloqotning ma’lum vaqt talab qilishi yoki umuman muloqotning iloji yo‘qligi, o‘rganish bilan parallel holda 

yuzaga kelishi mumkin bo‘lgan ehtimoliy savollarga javobning bo‘lmasligi kabi o‘ta muhim muammolar 

mavjud. Bank tizimi ham butunlay to‘xtab qoldi, internet saytlar orqali bank xizmatlari ko‘rsatishda turli 

muammolar paydo bo‘la boshladi. 

Pandemeya bizga turli ofat va dilxiraliklar bilan bir qatorda yangi imkoniyatlar ham yaratdi. Xususan, 

video konfrensiyalar, masofaviy xizmatlar ko‘rsatish sohasi, marketing sohasi, moodle tizimi rivojlandi. Shu 

bilan bir qatorda VR-University, VR-School kabi yangi tizimlar ishlab chiqildi. Ta’lim maskanlari darslarni 

VR-gadjetlar va platforma dasturlar orqali o‘ta boshlashdi. 

Muhokamlar va natijalar. VR-classroom yordamida dars o‘tilganda AI sun’iy aql tizimini qo‘llash 

orqali ta’lim oluvchilarning har soniyasini kuzatish, uning bilim berilayotgan doska yoki virtual modelga 

qanchalik tarzda qarayotganidan va shunga o‘xshash tamoyillarni AI sun’iy intellekt yordamida o‘rganib, 

ta’lim oluvchiga aynan o‘sha yerdan 360 kontentni moslab doska yoki VR modelni ochib berishimiz mumkin. 

AI sun’iy aql tizimidan foydalangan holda har bir ta’lim oluvchining mavzu yuzasidan beriladigan savollariga 

shu real vaqt mobaynida javob berib borilishiga erishish mumkin. 

VR-classroom – bu zamonaviy VR texnologiyalari bilan jihozlangan va ta’lim oluvchilarning yanada 

yaxshiroq ta’lim olishi uchun imkon beruvchi sinf xonasi. 

VR to‘plamini sotib olish orqali har bir oila farzandlari ehtimoliy pandemeya, karantin va tabiiy 

ofatlarga qaramasdan VR darsliklarni internetdan yuklab olish orqali bemalol uylarida turib fanlardan nazariy 

bilimlarni olish bilan bir qatorda, olgan bilimlarini uydan chiqmagan holda tajriba qilib ko‘rishlari ham 

mumkin. Bu esa ham ta’lim xarajatlarining qisqarishiga ham ta’limning uzluksiz olib borilishiga juda kata 

imkon yaratadi. Ta’lim oluvchilar o‘zlari tasavvur qilgan va istaydigan muhitlarida ta’lim olish imkoni ham 

beriladi. 

Masalan: Pekinda o‘tkazilgan tadqiqotda bir guruh talabalar VRdan foydalanishni o‘rgandilar, nazorat 

guruhi esa an’anaviy o‘qitish usullari orqali o‘rgandilar. Darhol post-testda VR guruhi o‘rtacha 93%, nazorat 

guruhi o‘rtacha 73% ball to‘pladi. Ikki haftadan so‘ng, nazorat sinovi o‘tkazildi va yana VR guruhi nazorat 

guruhiga qaraganda yaxshiroq ishladi: VR guruhi uchun o‘rtacha ball 90%, nazorat guruhi uchun o‘rtacha ball 

68%. Xuddi shu tadqiqot shuni ko‘rsatdiki, o‘quv oldidan test sinovlarida o‘rtacha ko‘rsatkichdan past bo‘lgan 

talabalar VR - takomillashtirilgan o‘quv dasturidan o‘tib, testning eng yaxshi to‘purarlaridan ustun bo‘lishdi. 

Butun dunyo vertuallashayotgan bir paytda O‘zbekiston uchun ham virtuallashuv imkonini yaratish, ta’lim 

tizimidagi 90% gacha bo‘lgan samaradorlikka erishish imkoniyati. Shuningdek, iqtisodiyotda 2014-yilda 

Bostonda joylashgan “Fidelity Investments” moliyaviy xizmatlar kompaniyasining investorlar uchun 

“StockCity” onlayn dasturining yaratilishi, 2017-yildan boshlab Buyuk Britaniya va AQSHda ham harbiy 

o‘quv mashgʻulotlarida VR texnologiylaridan foydalanib kelishayotganligi, dunyoda tashvish fobiya, 

depressiyani davolash uchun samarali qo‘llab kelishayotganliklari, 2018-yildan boshlab VR dan jarrohlik 

amaliyotlari va protseduralarda foydalanishni boshlanilishi, ta’lim tizimida 2019-yil 7-fevralda UNICEF 

tashkiloti tomonidan Nigeriyalik o‘quvchilar uchun amalga oshirgan “VR Imisi 3D” loyihasini amalga 

oshirilishi, Gucci, NIKE kabi nufuzli kompanyalar o‘zlarining virtual krassovkalarini 7$ dan boshlab 500$ 

gacha sota boshlaganlari - butun dunyo vertuallashayotganining yorqin misollaridir. 

Dunyoning yetakchi ta’lim maskanlari hozirda VR laboratoriya va sinf platformalarini yaratish orqali 

ta’limning yanada samarali usuliga o‘tishmoqda. Masalan: 

• Janubiy Kaliforniya universitetining aqlbovar qilmas eksperimental VR laboratoriyasi harbiy 

tayyorgarlik simulyatsiyasini yaratish uchun yangi ko‘ngilochar vositalari va virtual haqiqat minigarnituralari, 

giper-realistik raqamli odamlar bilan ishlashi bilan mashhur; 

• Doña Ana jamoatchilik kolleji (Nyu-Meksiko shtati): Virgin Galactic/Challenger Center Outreach 

loyihasi virtual aerokosmik simulyatsiya tajribasini taqdim etadi va VRda kosmik parvoz asoslarining asosiy 

tushunchalarini tushuntiradi; 

• Bahcesehir universiteti (Turkiya): VitiVR uzumchilik ta’limi tajribasi qishloq xo‘jaligi, vinochilik, 

uzumchilik fakultetlari va vinochilik uchun uzumchilik amaliyotini o‘rgatadi; 

• Oklaxoma shtati universiteti: AR-ga asoslangan mobil ilovalar loyihasi - bu jismoniy nuqsoni 

bo‘lgan va insult tufayli xotirani yengil yo‘qotadigan shaxslar uchun haqiqatga asoslangan obyektlarning 

joylashuvi va ma’lumotlarining kengaytirilgan tizimi; 

• Kajaani amaliy fanlar universiteti (Finlyandiya): VirtualAutoedU - bu avtomobil mexanikasini 

o‘rganish uchun o‘yinlashtirilgan VR muhiti; 

• Kanterberi universiteti (Yangi Zelandiya): O‘rgimchak terapiyasi fobiyasi AR -dan foydalanib, 

odamlarga araxnid qo‘rquvi bilan xavfsiz va virtual tarzda kurashishga yordam beradigan virtual o‘rgimchak 

yaratdi. 

VR darslik va platformalarni yaratish uchun zarur bo‘lgan texnik va dasturiy vositalarni sotib olib VR-

soft laboratory tashkil etish lozim. Zaruriy texnik va dasturiy taminotga ega bo‘lganimizdan so‘ng daturchi, 

pedagoglar, metodistlar, marketolog va grafik dizaynerlar 360 video mantajchi va 360 video operatorlardan 

iborat guruhni shakllantirish lozim. Guruh bilan birgalikda talabni o‘rganish orqali Oliy va o‘rta maxsus ta’lim 

vazirligi, Xalq ta’limi vazirligi bilan hamkorlikda zaruriy fan yoki mavzu tanlanadi va shu tanlangan mavzu 

yoki fanlar asnosida amalga oshirish rejasi tuziladi. Amalga oshirish rejasi tuzilganidan so‘ng bosqichma-

bosqich reja asosida ish olib boriladi. 

Respublikaning barcha oliy va o‘rta maxsus ta’lim maskanlarida, xususiy va davlat maktablarda VR sinf 

xonalari yaratib dars jarayonlarini tashkil etish va har bir ta’lim maskani o‘ziga kerak bo‘ladigan VR dars 

mavzulari yoki laboratoriya mashgʻulotlarini o‘zlari mustaqil yarata olish imkoniyatini yaratish lozim. Shunda 

oliy va o‘rta maxsus ta’limdagi ta’lim oluvchi va professor o‘qtuvchilar o‘zlarining ilmiy ishlanmalarini 

taqdimot qilish va ular ustida turli yangilanish, o‘zgartirishlar olib borishda zamonaviy va juda qulay samarali 

VR texnologiyasidan foydalanishlari mumkin. VR texnologiyalarini ta’lim tizimiga olib kirish texnologiya 

haqida chuqur bilim va ko‘nikmalarni yaratadi, bu esa Vertual Reallikni turli ijtimoiy iqtisodiy va tijoriy 

maqsadlarda ham qo‘lashga yo‘l ochadi, rivojlanishiga sabab bo‘ladi. Barcha fanlar va laboratoriya xonalarini 

o‘zida jamlagan 15 kishi bir vaqtning o‘zida ta’lim olishi mumkin bo‘lgan VR sinf xonasi 152 053 720 so‘mga 

yaratish mumkin. 

VR-classroomlarni ochish orqali ta’lim oluvchilarning fanni o‘zlashtirish imkoniyatlari 75%dan 

90%gacha oshirish mumkin, laboratoriya va amalyotlar uchun ketadigan sarf xarajatlarni 50- 60%gacha 

qisqaartirish mumkin. Laboratoriya va turli amaliy mashgʻulotlardan so‘ng hosil bo‘ladigan chiqindilar 

ekologiya uchun bir kata muammo bo‘lib sanaladi, VR texnologiyasi orqali bu tajriba va laboratoriya 

mashgʻulotlarini amalga oshirsak, tabiatga hech qanday ortiqcha chiqindilar chiqmaydi. Shuningdek harbir 

loyihaning iqtisodiy yutuqlari ham inobatga olinadi, Dunyo bozorida VR dasturlar va platformalar narxlari: 

Agar biz VR darsliklar va modullarni o‘zimiz ishlab chiqarishni yo‘lga qo‘ysak: 6 oyda 10 darslik 

chiqara olsak, o‘rtacha 2500$ dan hisoblaganda loyiha 6 oyda 25000$ mablagʻ keltiradi. 

VR darslik va platformalarni yaratish imkonini beruvchi 10 kishidan iborat darslik yaratuvchilari 

proffisional ishlashi mumkin bo‘lgan laboratoriya uchun esa 289 496 223 so‘m sarflanadi (asbob uskuna va 

jihozlar uchun narxlar NDSsiz ko‘rsatilgan). 

VR classroomlar ochish samaradorligi quyidagilar orqali baholanadi: VR darsliklar, VR 

laboratoriyalarga bo‘lgan talablarni tahlil qilish. Ta’lim beruvchi va ta’lim oluvchilardan so‘rovnomalar olish 

va tahlil qilish. VR classroom orqali ta’lim oluvchilarning fan va bilim olishga bo‘lgan qiziqishlarini aniqlash 

uchun so‘rovnomalar o‘tkazish, bilimini aniqlash uchun test sinovlari va amaliy mashgʻulotlar o‘tkazish. 

Oliy va o‘rta maxsus ta’lim vazirligi va Xalq ta’limi vazirligi bilan hamkorlikda VR darsliklarga ehtiyoj 

yuqori bo‘lgan fanlar va mavzularning birinchi to‘plami saralanadi. Zaruriy texnik va dasturiy vositalarni 

o‘zida jamlagan VR-soft laboratoryni tashkil etishimiz, Dasturchi, marketolog, metodist, pedagog, 3D grafik 

dizayner, 360 video mantajchi va 360 video operatorlardan iborat professional jamoani shakllantirishimiz. 

Internetda mavjud darslar va laboratoriya modullarini bazasini to‘plash va mahalliylashtirish yoki foydalanish 

yechimlarini ta’lim beruvchilarga o‘rgatib borish. Talabdan kelib chiqgan holda tasavvur qilish orqali 

o‘rganiladigan yoki tushunilishi qiyin bo‘lgan abstrakt olam bilan bogʻliq bo‘lgan o‘ta muhim mavzu va 

darslarni VR modelini yaratishimiz. Tayyorlagan VR darslarimizni ta’lim beruvchilarga foydalanish ko‘nikma 

va texnika qoidalarini o‘rgatib, VR sinf xonalarini yaratish orqali VR darslarni o‘rgatib borishimiz, ta’lim 

maskanlari bilan aloqada bo‘lgan holda ehtimoliy hollarni bartaraf etishda yordam berib borishimiz lozim. 

Xulosa. Zamonaviy VR texnologiyalari ta’lim oluvchilarga inson tanasining mikrokosmosidan tortib, 

quyosh tizimining uzoq qirralariga qadar hamma narsani 3D formatida o‘rganishga yordam beradi. Yuqori 

samarali protsessorlar realizmni virtual voqelikka qo‘yib, ajoyib animatsiya, fizika, fazoviy audio va boshqalar 

orqali tajribalarni jonlantiradi. An’anaviy ta’lim tizimi va metodlari orqali eng yuqori o’zlashtirish imkoning 

atigi 50-60% da, VR texnologiyalari orqali o‘tilgan darslarning o‘zlashtirish imkoni esa 87-90% ni tashkil 

qiladi. VR texnologiyalari yordamida amalga oshiriladigan laboratoriya mashgʻulotlari esa inson hayoti va 

sogʻligi uchun xavfsiz, ekologik jihatdan chiqindisiz, nisbatan arzon va bajarish oson bo‘lib hisoblanadi. 

Ta’lim maskanlari uchun eng yaxshi VR tizimlari sinfni kerakli o‘quv muhitiga aylantira oladi. VR qurilmalar 

virtual dunyoni yaratgani uchun siz vaqt o‘tishi bilan, masalan, qadimgi Misr va Temuriylar davriga ham 

sayohat qilishinggiz mumkin. Agar VR texnologiyalar ba’zi maktablar uchun juda qimmat bo‘lsa, VR darslarni 

qogʻoz kartondan yasalgan Google Cardboardlar va smartfonlar orqali atiga 5$ evaziga amalga oshirish 

mumkin. Bu katta yutuq!  

